
Prezident İlham Əliyev Türkiyənin Milliyətçi 
Hərəkat Partiyasının sədr müavinini qəbul edib

Milliyətçi Hərəkat Partiyası-
nın sədr müavini Mevlüt Karakaya 
partiyanın sədri Dövlət Baxçalının 
salamlarını Prezident İlham Əliyevə 
çatdırdı. O, dövlətimizin başçısının 
rəhbərliyi ilə Vətən müharibəsində qa-
zanılan zəfər münasibətilə Prezident 
İlham Əliyevi təbrik etdi.

Prezident İlham Əliyev Dövlət 
Baxçalının salamlarına görə 
minnətdarlığını bildirdi, onun da 

salamlarını Milliyətçi Hərəkat Partiya-
sının sədrinə çatdırmağı xahiş etdi.

Dövlətimizin başçısı Vətən 
müharibəsi dövründə Türkiyənin 
Azərbaycana göstərdiyi siyasi, 
mənəvi və diplomatik dəstəyi xatır-
latdı. Müharibə dövründə Türkiyə 
Prezidenti Rəcəb Tayyib Ərdoğanın 
bəyanatlarının Azərbaycana böyük 
dəstək olduğunu deyən Prezident 
İlham Əliyev Türkiyənin hakim Ədalət 

və İnkişaf Partiyasının müttəfiqi olan 
Milliyətçi Hərəkat Partiyasının sədri 
Dövlət Baxçalının da açıqlamalarının 
siyasi, mənəvi önəm kəsb etdiyini 
dedi.

Milliyətçi Hərəkat Partiyası-
nın sədr müavini Mevlüt Karaka-
ya Azərbaycanın işğaldan azad 
edilən torpaqlarında mədəniyyət və 
incəsənət təmayüllü məktəbin tikintisi 
ilə bağlı təşəbbüs barədə dövlətimizin 
başçısına məlumat verdi. Bu xü-
susda Azərbaycanın təhsil naziri və 
digər rəsmi şəxsləri ilə görüşdüyünü 
bildirdi.

Prezident İlham Əliyev bu 
təşəbbüsə görə təşəkkürünü 

bildirdi, azad edilmiş torpaqlarda 
aparılan bərpa və şəhərsalma işləri 
çərçivəsində bu təşəbbüsün nəzərə 
alınacağını dedi. İşğaldan azad 
olunan ərazilərdə şəhərlərin baş 
planlarının hazırlandığını vurğu-
layan dövlətimizin başçısı məktəb 
binası üçün münasib yerin seçilməsi 
məqsədilə müvafiq təlimatlar 
verəcəyini qeyd etdi.

Söhbət zamanı Azərbaycanla 
Türkiyə arasında qardaşlıq və 
dostluq münasibətlərinin uğurlu 
inkişaf perspektivləri ətrafında fikir 
mübadiləsi aparıldı.

AZƏRTAC

Fevralın 2-də Azərbaycan Respublikasının Prezidenti İlham 
Əliyev Türkiyənin Milliyətçi Hərəkat Partiyasının sədr müavini, 
Ankaradan deputat Mevlüt Karakayanı qəbul edib.

“Azərbaycan 2030: sosial-iqtisadi 
inkişafa dair Milli Prioritetlər”in 

təsdiq edilməsi haqqında
Azərbaycan Respublikası Prezidentinin Sərəncamı

Müstəqil Azərbaycan iqtisadi, sosial, 
siyasi və mədəni inkişafının tarixi dönüş 
mərhələsini yaşamaqdadır. Bu dövrdə ölkədə 
həyata keçirilən məqsədyönlü sosial-iqtisadi 
islahatlar milli iqtisadiyyatın güclənməsini 
və müasirləşməsini təmin etmişdir. Son 17 
ildə dinamik inkişaf əsasında ölkə iqtisa-
diyyatının həcmi 3 dəfədən çox böyümüş, 
güclü sosial-iqtisadi infrastruktur yaradılmış, 
pozitiv demoqrafik artım şəraitində yoxsulluq 
səviyyəsi əhəmiyyətli azalmışdır. Mövcud 
maliyyə imkanları tarixi maksimuma çatdırılıb 
və ölkə yuxarı orta gəlirli dövlətlər qrupunda 
möhkəmlənmişdir. 

Artan iqtisadi güc Azərbaycana Cənubi 
Qafqazın və ətraf regionların iqtisadiyyat-
larını dəyişdirməyə qadir böyük layihələrin 
təşəbbüskarı olmaq imkanı vermişdir. Ölkə 
regional iqtisadiyyatın lokomotivi olaraq 
dünyanın enerji təhlükəsizliyinin etibarlı 
tərəfdaşlarından birinə çevrilmişdir. Bütün 
bunlar Azərbaycanın regionda iqtisadi rolunu 
yüksəltmiş, xarici təsirlərə davamlı olma-
sına və müstəqil dövlət kimi suverenliyinin 
bərpasına möhkəm zəmin yaratmışdır. 

Əldə edilən iqtisadi üstünlük, uzun illər 
formalaşdırılmış ictimai-siyasi və sosial-
iqtisadi bünövrə ölkənin hərbi qüdrətini də 
yüksəltmişdir. Bu nailiyyətlər torpaqlarımızın 
işğaldan azad edilməsi və ərazi bütövlüyünün 
bərpası ilə nəticələnən tarixi qələbəyə trans-
formasiya olundu. 2020-ci il noyabrın 10-da 
imzalanmış tarixi Bəyanatla Azərbaycanın 
siyasi və iqtisadi suverenliyinin təmini işğal-
dan azad edilmiş ərazilərin mövcud iqtisadi 
potensialından xalqımızın rifahı üçün tam 
istifadə olunmasına geniş imkanlar yaradır. 
Əldə edilmiş qələbə qarşıdakı illərdə sis-
temli və davamlı islahatlarla yeni imkanlara 
çevriləcəkdir. 

Bununla yanaşı, uzun müddətdir ki, qlo-
bal bəlaya çevrilmiş koronavirus pandemiyası 
ilə aparılan effektiv mübarizə, ümumdövlət 
məqsədləri naminə həmrəylik təcrübəsi və 
ərazi bütövlüyünün bərpası irimiqyaslı və 
dərin islahatların aparılmasına zəruri əsasları 
gücləndirir. Əvvəlki illərdə aparılmış islahatlar 
hesabına ölkənin sosial-iqtisadi potensialı art-
mış, iqtisadiyyatın xarici təsirlərə dözümlülü-
yü yaxşılaşmışdır. Həyata keçirilən sosial-iq-
tisadi quruculuq və ərazi bütövlüyünün təmini 
uzunmüddətli dövrdə Azərbaycanın daha 
keyfiyyətli inkişaf mərhələsinə keçməsinə, 
sürətlə inkişaf edən, yüksək rifaha malik lider 
dövlət olmasına möhkəm əsaslar yaratmışdır.

Müstəqil və suveren Azərbaycan dövləti 
postpandemiya və postkonflikt dövründə 
keyfiyyətcə yeni olan və 2021‒2030-cu 

illəri əhatə edən strateji mərhələyə daxil 
olur. Ölkənin ərazi bütövlüyünün bərpası ilə 
səciyyələnən yeni strateji dövrdə dərin struk-
tur-institusional islahatlar hesabına yüksək iq-
tisadi artım mənbələrinin tapılması vasitəsilə 
Azərbaycan dövlətinin qüdrətinin daha da 
artırılması, yüksək rifah cəmiyyətinin qurul-
ması, azad edilmiş bölgələrə tarixi qayıdış və 
əbədi məskunlaşma təmin edilməlidir. 

Qlobal iqtisadi reallıqlar, eləcə də yeni 
inkişaf mərhələsində qarşıya qoyulmuş 
məqsədlər ölkənin uzunmüddətli inkişaf 
vektorunun, əsas sosial-iqtisadi inki-
şaf istiqamətlərinin və buna uyğun milli 
prioritetlərin müəyyən olunmasını tələb edir. 

Azərbaycan Respublikası Konstitusiyası-
nın 109-cu maddəsinin 32-ci bəndini rəhbər 
tutaraq, yeni strateji dövrdə qarşımızda duran 
məqsədlərə nail olmaq, bunun üçün uyğun 
siyasət və islahatlar çərçivəsini formalaşdır-
maq məqsədilə qərara alıram:

1. “Azərbaycan 2030: sosial-iqtisadi inki-
şafa dair Milli Prioritetlər” təsdiq edilsin (əlavə 
olunur).

2. Azərbaycan Respublikasının Nazirlər 
Kabineti:

2.1.	 bu Sərəncamın 1-ci hissəsi ilə təsdiq 
edilən Milli Prioritetlərə (bundan sonra – Milli 
Prioritetlər) uyğun olaraq “2021‒2025-ci 
illərdə sosial-iqtisadi inkişaf Strategiyası”nın 
layihəsini doqquz ay müddətində hazırlayıb 
Azərbaycan Respublikasının Prezidentinə 
təqdim etsin;

2.2.	 “2021‒2025-ci illərdə sosial-iqtisadi 
inkişaf Strategiyası”nın layihəsi hazırlanarkən 
aşağıdakıları təmin etsin:

2.2.1. qabaqcıl beynəlxalq təşkilatlar və 
ixtisaslaşmış məsləhətçi şirkətlərlə səmərəli 
əməkdaşlığın həyata keçirilməsini;

2.2.2. aidiyyəti dövlət orqanlarının (qu-
rumlarının), elmi təşkilatların, mütəxəssislərin 
və vətəndaş cəmiyyəti təsisatlarının cəlb 
olunmasını;

2.3. Milli Prioritetlərin həyata keçirilməsi 
ilə bağlı görülən işlər barədə ildə bir dəfə 
Azərbaycan Respublikasının Prezidentinə 
məlumat versin.

2.4. bu Sərəncamdan irəli gələn digər 
məsələləri həll etsin. 

3. Aidiyyəti dövlət orqanları (qurumları) 
Milli Prioritetlərdən irəli gələn vəzifələrin 
yerinə yetirilməsi məqsədilə zəruri tədbirlər 
görsünlər.

İlham ƏLIYEV 
Azərbaycan Respublikasının Prezidenti

Bakı şəhəri, 2 fevral 2021-ci il

Birinci vitse-prezident Mehriban Əliyeva 
Azərbaycan gənclərini təbrik edib

Azərbaycan Respublikasının 
Birinci vitse-prezidenti Mehriban 
Əliyeva Gənclər Günü münasibətilə 
rəsmi “Instagram” səhifəsində 
paylaşım edib. AZƏRTAC paylaşımı 
təqdim edir: 

“Bu gün 2 Fevral – Azərbaycan 

Gəncləri Günüdür. Bu əlamətdar gün 
münasibətilə bütün gənc dostlarımızı 
səmimi-qəlbdən təbrik edirəm! Qoy 
sizin həyatınız daim parlaq, maraqlı və 
mənalı olsun! Uca Tanrıdan hər birinizə 
möhkəm cansağlığı, uzun ömür və 
xoşbəxtlik diləyirəm!”

Bu fikrin təsdiqi olaraq, həmin 
gün açılış mərasimləri gerçəkləşən 
müəssisələrin əhəmiyyətinə diqqət 
yetirək. Bunun üçün əvvəlcə “Xırda-
lan” yarımstansiyasının fəaliyyətinə 
nəzər salaq. Xatırladaq ki, 220/110/10 
kilovoltluq bu yarımstansiya istismar 
müddətini başa vurduğuna və artan 
tələbatı ödəyə bilmədiyinə görə tam 
yenidən qurulub.

Bakı şəhərinin dairəvi elekt-
rik təchizatı üzrə 60 faizini elektrik 
enerjisi ilə qidalandıran “Xırdalan” 
yarımstansiyasına Şirvan şəhərindəki 
“Cənub” Elektrik Stansiyasından 
108 kilometr məsafədə elektrik 
ötürmə xətti çəkilib. Bununla da 
Mingəçevir şəhərindəki generasiya 

mənbələrindən asılılıq azalıb, eyni 
zamanda, paytaxtın etibarlı və daya-
nıqlı enerji ilə təmin edilməsinə əsaslı 
şərait yaranıb. 

Abşeronda 110/35/10 kilovoltluq 
yeni qurulan “Xırdalan” yarımstansi-
yası da Xırdalan şəhərində son illərdə 
tikilən yüzlərlə çoxmərtəbəli binanın, 
iqtisadi, sosial, sənaye obyektlərinin 
elektrik enerjisinə artan tələbatını 

qarşılamaq, güc qıtlığını aradan 
qaldırmaq baxımından mühüm önəm 
daşıyır. 

Hər iki yarımstansiyanın işə 
salınması sübut edir ki, pandemiya ilə 
əlaqədar 2020-ci ilin iqtisadi cəhətdən 
fərqli il olmasına baxmayaraq, Pre-
zident İlham Əliyevin davamlı stra-
tegiyasına əsasən digər sahələrdə 
olduğu kimi, energetika sektorunda 

da həyata keçirilən layihələr təxirə 
salınmayıb.

Yeri gəlmişkən, Prezident İlham 
Əliyev və birinci xanım Mehriban 
Əliyeva fevralın 1-də Abşeron 
rayonunun Xırdalan şəhərində 3 
saylı texniki-təbiət fənləri təmayüllü 
məktəb-liseydə yaradılan şəraitlə də 
tanış olublar. 

Dövlətimizin başçısının 2019-cu 
ilin yanvarında imzaladığı sərəncamla 
bu təhsil müəssisəsinin 1176 şagird 
yerlik korpusu əsaslı təmir olunub və 
1200 şagird yerlik yeni əlavə korpus 
inşa edilib. Yeni korpusun Abşeron ra-
yonunda şagird sıxlığının aradan qal-
dırılmasına müsbət təsir göstərəcəyi 
proqnozlaşdırılıb.

(ardı 3-cü səhifədə)

Pandemiya ilə mübarizədə 
Azərbaycan istədiyinə nail oldu

Ötən ilin birinci rübündən pandemiya, sonuncu  
rübündən – postmünaqişə dövrü müxtəlif istiqamətlərdə həyata 
keçirilən siyasətə yeni reallıqdan baxılmasını şərtləndirib. 
Xırdalanda istifadəyə verilən sosial-iqtisadi obyektlər də istənilən 
çağırış və təsirlərə baxmayaraq, respublikamızda regional inkişaf 
strategiyasının uğurla həyata keçirilməsini sürətləndirib. 

(əvvəli 1-ci səhifədə)
Fevralın 1-də Azərbaycan 

Respublikasının Prezidenti İlham 
Əliyev və birinci xanım Mehriban 
Əliyeva Abşeron Rayon Mərkəzi 
Xəstəxanasının yeni inşa edilən 
binasının və Yasamal rayonunda 
yeni salınan meşə tipli parkın 
açılışlarında da iştirak ediblər.

Bu və digər sahələrdə 
görülən işlər bir daha sübut edir 
ki, hətta pandemiyanın dünya, o 
cümlədən, Azərbaycan iqtisadiy-
yatına təsirlərinə baxmayaraq, 
ölkəmizdə heç bir sosial layihə 
təxirə salınmır.

Prezident İlham Əliyevin çevik 
və praqmatik iqtisadi siyasəti, 
vaxtında görülmüş qabaqla-
yıcı tədbirləri dünya iqtisadiy-
yatındakı mənfi proseslərin 
ölkəmizə təsirlərinin minimuma 
endirilməsinə şərait yaradır. 
Bu da bir daha təsdiq edir ki, 
Azərbaycanın uğurlu sosial 
siyasəti var, cəmiyyətin sosial 
sifarişinə uyğun çevik qərarlar 
qəbul edən dövlət başçısı İlham 
Əliyevin yürütdüyü siyasətdə 
vətəndaşların mənafeyi öndə gəlir.

Xalqımız respublikamız-
da pandemiyanın başladığı ilk 
günlərdən bunun bir daha şa-
hidi oldu. Belə ki, Azərbaycan 
dövləti ötən müddət ərzində 
vəziyyəti tam nəzarətə götürdü, 
ölkəmizdə infeksiya ilə mübarizə 
sahəsində sistemli işlər aparıldı, 
istər insanların sağlamlığının və 
təhlükəsizliyinin təmin edilməsi, 
istərsə də koronavirus xəstələrinin 
müalicəsi, səhiyyə infrastruk-
turunun təkmilləşdirilməsi, yeni 
xəstəxanaların açılması və tibb 
müəssisələrinin texniki təchizatı 
baxımından bütün məsələlər uğur-
la gerçəkləşdirildi. Bütün bunlarla 
bərabər, postpandemiya dövrü 
ilə bağlı da önəmli qərarlar qəbul 
edildi. 

Koronavirus infeksiyasına 
qarşı mübarizə çərçivəsində 
həyata keçirilən sistemli layihələr, 
vətəndaşların məsuliyyəti və 

mövcud qaydalara əməl etməsi 
nəticəsində müsbət nəticələr 
qazanıldı. Hazırda Azərbaycanın 
yoluxma və sağalma halları-
nın nisbətinə görə ən yaxşı 
göstəricilər nümayiş etdirən 
ölkələr sırasında olması bu fikri 
təsdiqləyir. Görülən tədbirlərin 
əsas məqsədi isə insanların 
sağlamlığının və təhlükəsizliyinin 
təmin olunmasıdır.

Prezident İlham Əliyev 
Abşeron Rayon Mərkəzi 
Xəstəxanasında yaradılan şəraitlə 
tanışlıqdan sonra Azərbaycan 
Televiziyasına müsahibəsində 
bu barədə ətraflı danışıb. 
Dövlətimizin başçısı deyib: 
“Pandemiya ilə mübarizədə 
Azərbaycan ilk günlərdən qabaq-
layıcı tədbirlər görərək, hesab 
edirəm ki, istədiyinə nail oldu. 
Biz vəziyyəti bütün dövrlərdə, 
yəni, bu bir il ərzində nəzarətdə 
saxlamağı bacarmışıq. Burada 
əlbəttə ki, yeni laboratoriyala-
rın ölkəyə gətirilməsi xüsusi rol 
oynamışdır. Çünki pandemiyaya 
qədər bizdə cəmi 8 laboratoriya 
var idi və gündə cəmi min test 
keçirilə bilərdi. Hazırda laboratori-
yaların sayı 42-dir və 20 min test 
keçirilə bilər və bunu biz keçiririk. 
Bütövlükdə, 2 milyon 400 min 
test keçirilib. Yəni, bu, çox böyük 
rəqəmdir”.

Ölkə rəhbəri daha sonra 
pandemiyanın ilk günlərindən 
modul tipli xəstəxanaların ölkəyə 
gətirildiyini, respublikamızın bu 
məsələdə dünya üzrə liderlik 
nümayiş etdirdiyini və hazırda 
bu cür 13 xəstəxananın səmərəli 
fəaliyyətini diqqətə çatdırıb. 

Prezident İlham Əliyev 
müsahibəsində Azərbaycanın 
bu preventiv, eyni zaman-
da, mübarizə tədbirlərinin 
beynəlxalq səviyyədə çox yüksək 
qiymətləndirildiyi barədə də 
fikirlərini bölüşüb. Bunu çox sevin-
dirici, məmnunluq doğuran bir hal 
kimi diqqətə çatdıran dövlətimizin 
başçısı əsas vəzifənin xalqımızı, 
vətəndaşlarımızı qorumaq oldu-
ğunu vurğulayıb: “Çünki pande-
miyanın ilk günlərində bəlli deyildi 

ki, bu xəstəliyin hansı təhlükələri, 
yaxud da ki, hansı fəsadları ola 
bilər və bu gün də tam axıra qədər 
tədqiqatlar aparılmayıb. Ona görə 
biz ilk günlərdən bu addımları ata-
raq və eyni zamanda, Ümumdün-
ya Səhiyyə Təşkilatı ilə təmaslar 
quraraq bu sahədə maksimum 
səmərəli iş aparmaq üçün çalışmı-
şıq... Artıq Ümumdünya Səhiyyə 
Təşkilatı “Azərbaycan modeli” 
haqqında danışır, görülən işlərə 
yüksək qiymət verir, bir neçə dəfə 
Azərbaycanı nümunəvi ölkə kimi 
təqdim etmişdir...”.

Dövlətimizin başçısının 
müsahibədə vurğuladığı kimi, 
dünyanın aparıcı şirkəti olan 
“Gallup” da rəy sorğusuna əsasən 
Azərbaycanın bu sahədəki 
fəaliyyətini yüksək qiymətləndirib. 

Xatırladaq ki, Azərbaycanda 
COVID-19 pandemiyası ilə 
mübarizə sahəsində atılan addım-
lar və əldə olunan nəticələr ölkə 
əhalisi tərəfindən məmnunluqla 
qarşılanır. Keçirilən sosiolo-
ji tədqiqatlar da sübut edir ki, 
vətəndaşlar onların təhlükəsizliyi 
və sağlamlığı istiqamətində 
görülən kompleks tədbirləri 
yüksək qiymətləndirirlər.

Nüfuzlu “Gallup International” 
təşkilatının dünyanın 47 ölkəsində 
keçirdiyi qlobal “İlin yekunları” 
tədqiqatının nəticələrinə görə, 
vətəndaşların hökumətin pande-
miya ilə mübarizəsindən razılıq 
səviyyəsinə görə Azərbaycan 
liderlər sırasındadır. Belə ki, 
Azərbaycanda əhalinin böyük 
əksəriyyəti hökumətin koronavi-
rusla bağlı yaranmış vəziyyətin 
öhdəsindən uğurla gəldiyi 
qənaətindədir.

Tədqiqata görə, ilk iki 
yerdə Vyetnam və Cənubi Ko-
reya qərarlaşıb – bu ölkələrdə 
əhalinin 90-100 faizi hökumətin 
tədbirlərindən razıdır. Hindistan 
və Azərbaycanda isə rəyi soru-
şulanların 86 faizi bu məsələdə 
hökumətə dəstəklərini ifadə 
ediblər.

Yeri gəlmişkən, burada 
bir məsələni də qeyd edək. 
Azərbaycanda 44 günlük Vətən 

müharibəsi-haqq savaşı dün-
yanı çənginə alan koronavi-
rus pandemiyası ilə mübarizə 
şəraitində aparıldı. Ötən il fevral 
ayından başlayaraq ölkəmizdə 
COVID–19-un törətdiyi fəsadların 
qarşısını almaq üçün vaxtın-
da çevik tədbirlər reallaşdırıldı. 
Azərbaycan Prezidentinin tapşırığı 
əsasında əhalinin həyatının və 
sağlamlığının qorunması, sosial 
müdafiəsinin təmin olunması, iqti-
sadi fəallığının inkişaf etdirilməsi 
diqqət mərkəzində saxlanıldı. 
Bununla bərabər, Ümumdünya 
Səhiyyə Təşkilatının COVID-19 
əleyhinə mübarizə fonduna 10 
milyon ABŞ dolları, həmçinin 5 
milyon ABŞ dolları Qoşulmama 
Hərəkatının daha çox ehtiyacı 
olan dövlətləri üçün ayrıldı. Eyni 
zamanda, 30-dan çox ölkəyə 
humanitar yardım göstərildi.

Prezident İlham Əliyev 
müsahibədə bununla bağlı da 
danışıb: “Biz bunu bir məsuliyyətli 
ölkə kimi özümüzə borc bildik. 

Xüsusilə Azərbaycan Qoşulma-
ma Hərəkatına sədrlik edən bir 
ölkə kimi mütləq bunu etməli idi. 
Bir çox ölkələrin maddi vəziyyəti, 
xüsusilə indiki dövrdə çox aşağı-
dır. Bir çox ölkələr vətəndaşların 
gündəlik tələbatlarını ödəyə 
bilmirlər. Belə olan halda, biz 
hesab edirik ki, mütləq imkan 
daxilində bu yardımı etməliyik. 
Beləliklə, bu dövr ərzində 30-dan 
çox ölkəyə maliyyə və humani-
tar yardım göstərilmişdir, eyni 
zamanda, beynəlxalq təşkilatlara, 
o cümlədən, Ümumdünya 
Səhiyyə Təşkilatına 10 milyon 
dollar məbləğində könüllü ianə 
verilmişdir. Onun 5 milyonu 
onların ümumi pandemiya ilə 
bağlı tədbirlərinə, 5 milyonu isə 
Qoşulmama Hərəkatına üzv olan 
xüsusilə kasıb ölkələrin yardımına 
istiqamətləndirilmişdir”.

Dövlətimizin başçısı 
müsahibəsində BMT Baş As-
sambleyasının xüsusi sessiya-
sında Qoşulmama Hərəkatının 

sədri kimi çıxış edərkən bütün 
ölkələri həmrəyliyə çağırdığını, bu 
bəlaya qarşı mübarizədə bigə səy 
göstərilməsinin zəruriliyini vur-
ğuladığını da xatırladıb: “Burada 
hansısa birtərəfli addımlar atılma-
malıdır, zəngin ölkələr məsuliyyət 
göstərməlidirlər. Peyvənd bütün 
ölkələrin xalqlarına çatmalıdır. 
Hətta demişdim ki, kasıb olan 
ölkələrin vətəndaşları üçün zəngin 
olan ölkələr o peyvəndi alıb onlara 
ötürsünlər. Şirkətlərə də çağırışlar 
etmişdim ki, onlar da bu sahədə 
qazanc dalınca qaçmasınlar, yəni, 
məsuliyyətli olsunlar. Prinsipcə, 
mənim bu çağırışlarımı bir çox 
ölkələr dəstəklədi, amma əfsuslar 
olsun ki, real həyat bizə tam baş-
qa mənzərə nümayiş etdirir. Bura-
da sözlə əməl arasında böyük bir 
fərqi görürük”.

Prezident İlham Əliyev daha 
sonra diqqəti narahatlıq doğuran 
bu məsələnin əsasında dayanan 
məqamlara yönəldib. Bildirib ki, 
bunun səbəbi ədalətsizlikdir, bu 

sahədə, hətta müttəfiqlər ara-
sındakı münasibətlərdə olan 
ziddiyyətlərdir. Bu fakt özlüyündə 
çox narahatedici bir faktdır. 
Çünki Böyük Britaniya indiyədək 
Avropa İttifaqının üzvü idi və bu 
qurum ölkələrini Böyük Britaniya 
ilə çoxəsrlik tellər bağlayır. Eyni 
zamanda, bu ölkələr NATO-nun 
üzvləridir və onların arasında belə 
qalmaqal, əlbəttə ki, bir çox su-
allar doğurur: “Əgər inkişaf etmiş 
ölkələr bu vaksinləri öz aralarında 
ədalətli bölə bilmirlərsə və qarşı-
lıqlı ittihamlar irəli sürürlərsə, onda 
başqa ölkələr nə fikirləşməlidir? 
Kasıb ölkələr, inkişafda olan 
ölkələrin vətəndaşları, bəs onlara 
kim kömək göstərəcək? Bu haqda 
düşünülmür? Mən inkişaf etmiş 
bir çox ölkələrin liderlərindən 
bu günə qədər bu çağırışları 
eşitməmişəm”.

Azərbaycan Prezidenti 
müsahibəsində Qoşulmama 
Hərəkatının sədri olaraq və verdiyi 
bəyanatlara sadiq qalaraq, artıq 
dünya arenasında bu məsələni 
qaldırdığını diqqətə çatdırıb. Bu, 
təsadüfi deyil. Çünki dövlətimizin 
başçısının vurğuladığı kimi, 
sədrliyi öz üzərinə götürərkən 
Azərbaycanın beynəlxalq hüququ 
və ədaləti, bütün üzv ölkələrin 
maraqlarını müdafiə edəcəyini 
bildirib. İki zirvə görüşünün və 
bir xüsusi sessiyanın keçirilməsi 
Azərbaycanın bu sahədə də 
özünü məsuliyyətli ölkə kimi 
apardığını və bundan sonra da öz 
səsini daim ucaldacağını göstərir. 
İstisna edilmir ki, indən sonra 
vaksinlər uğrunda mübarizə daha 
da kəskinləşə və bu, çox faciəvi 
fəsadlara gətirib çıxara bilər.

Dövlətimizin başçısı bütün 
bunlarla yanaşı, Azərbaycanın 
Cənubi Qafqazda ilk olaraq artıq 
vaksinasiya işlərinə start verdiyini, 
bu prosesin uğurla həyata keçirldi-
yini də diqqətə çatdırıb. 

Vaqif BAYRAMOV,  
“Xalq qəzeti”

Pandemiyanın ilk günlərində bəlli deyildi 
ki, bu xəstəliyin hansı təhlükələri, yaxud da ki, 
hansı fəsadları ola bilər və bu gün də tam axıra 
qədər tədqiqatlar aparılmayıb. Ona görə biz ilk 
günlərdən bu addımları ataraq və eyni zamanda, 
Ümumdünya Səhiyyə Təşkilatı ilə təmaslar 
quraraq bu sahədə maksimum səmərəli iş aparmaq 
üçün çalışmışıq…Artıq Ümumdünya Səhiyyə 
Təşkilatı “Azərbaycan modeli” haqqında danışır, 
görülən işlərə yüksək qiymət verir, bir neçə dəfə 
Azərbaycanı nümunəvi ölkə kimi təqdim etmişdir.

İlham ƏLİYEV 
Azərbaycan Respublikasının Prezidenti

Pandemiya ilə mübarizədə 
Azərbaycan istədiyinə nail oldu

Televiziya tamaşaçılarına elə gəldi ki, 
jurnalistin erməni işğalından azad edilən 
torpaqlarla bağlı verdiyi sualın cavabı bir te-
leviziya əməkdaşına deyil, dünyadakı bütün 
siyasi qütblərə ünvanlanmışdı. Sanki İlham 
Əliyev otuz il davam etmiş erməni işğalının 
nəticələrini dünyanın bütün beynəlxalq 
təşkilatlarının nəzərinə çatdırırdı: “İndi vax-
taşırı televiziya reportajlarında dağıdılmış, 
viran qoyulmuş o ərazilər göstərilir. Amma, 
əlbəttə ki, onu əyani şəkildə görəndə 
mənzərə tam başqadır. Bu, bir daha onu 
göstərir ki, biz hansı bəlaya qarşı mübarizə 
aparmışıq. Bu gün bizim haqlı davamı-
za kölgə salmaq istəyən ermənipərəst, 
anti-Azərbaycan, islamofob dairələr bunu 
bilməlidirlər ki, mənfur Ermənistan bizim tor-
paqlarımızı zəbt edərək, işğal edərək bütün 
infrastrukturu dağıdıb”. 

Dövlət başçımız Ağdam, Füzuli, 
Cəbrayıl, Qubadlı, Zəngilan rayonlarında, 
Şuşa şəhərində gördüklərini əvvəllər də 
təsvir etməyə çalışmışdı. İndi də daha 
müfəssəl məlumat verməyə çalışdı. Amma 
etiraf etdi ki, barbar qonşumuzun törətdiyi 
vəhşiliklərin miqyasını tam şəkildə dilə 
gətirmək mümkün deyil. Çünki Ağdam 
şəhəri tamamilə dağıdılıb. Füzuli şəhərində 
bir dənə də salamat bina yoxdur. Cəbrayıl 
şəhərinin girəcəyində bir hərbi hissə var, 
şəhər yoxdur. Qubadlı və Zəngilanda, 
sadəcə olaraq, bir neçə ev qalıbdır, özü 
də yarıdağılmış vəziyyətdə: “Bu mənzərə 
indi bütün dünyaya təqdim edilir və 

təqdim edilməlidir. Uzun illər Ermənistan 
rəhbərliyi və onun havadarları bunu 
gizlədirdilər. Sanki belə bir şey yoxdur. 
Beynəlxalq təşkilatların o bölgələrdə olan 
nümayəndələri də bunun üstünü örtürdülər. 
Bu talançılıq, bu vəhşilik, bu düşmənçilik 
bütün dünyanın diqqətini cəlb etməlidir”. 

Azərbaycan dövləti məhz həmin 
vəhşilikləri dünya ictimaiyyətinin 
diqqətinə olduğu kimi çatdırmaq üçün 
oraya jurnalistləri, diplomatik korpusun 
nümayəndələrini dəvət edir. Prezident 
tövsiyə edir ki, mətbuat təmsilçilərini, 
diplomatları və ekspertləri daha böyük 
sayda dəvət etməliyik ki, hər kəs görsün: 
“Biz təkcə öz ərazi bütövlüyümüzü bərpa 
etməmişik, biz erməni faşizmini məhv et-
mişik, erməni vəhşiliyini məhv etmişik. Biz 
bölgəmizi faşist ideologiyasından tam xilas 
etməsək də, onun böyük hissəsini məhv 
etmişik. Buna görə bizim şanlı qələbəmiz 

bölgə üçün, dünya üçün çox böyük 
əhəmiyyət daşıyır”.

Ən başlıca məqamlardan biri də odur 
ki, dünya siyasətçilərinin “beynəlxalq 
aləmdə baş verən ictimai-siyasi prosesləri 
ən incə məqamlarına qədər bilən dövlət 
başçısı” adlandırdıqları İlham Əliyev 
düşmənin işğal etdiyi rayonlarımız-
da törətdiklərinin mənasını, səbəbini 
bilmədiyini etiraf edir: “Mən özümə sual 
verirdim ki, nə üçün onlar bunu ediblər? 
Sözün düzü suala cavab tapa bilmirəm, 
bu günə qədər də”. Təbiətdəki vəhşilərin 
yırtıcılığı ancaq qidalanmaq məqsədi 

daşıyır. Erməni vəhşiləri isə işğal etdikləri 
ərazilərdə qidalanmaqdan əlavə. heç 
bir canlının törətmədiyi dağıntılara, 
viranəliklərlə imza atmaqla, erməniliyin tam 
mənasını ortaya qoymuşlar. 

 Azərbaycan Ordusu, bax, belə azğın 
və quzğun düşmənin belini qırıb, onların 
başını əzib, onların ordusunu, ideologi-
yasını məhv edib, illər boyunca, onilliklər 
boyunca onların yetişdirdikləri ideoloji 
əsasları məhv edib. 

Mən bu müsahibəyə televiziyada 
baxarkən, tarixi məqamlardan birini 
xatırladım. Özü də acı xatirələrlə. Belə 
ki, 1996-cı il avqustun 14-də ATƏT-in 
Misk qrupu Naxçıvan Muxtar Respubli-
kasının Sədərək rayonunda, Azərbaycan 
ilə Ermənistan sərhədində Azərbaycan 
Prezidenti Heydər Əliyev ilə Ermənistan 
Prezidenti Robert Koçaryan arasında 
təkbətək görüş təşkil etmişdi. Görüş başa 

çatdıqdan sonra ərazi sahibi olan Heydər 
Əliyev diplomatik protokola əməl edərək 
Koçaryana dedi ki, buradan geri qayıt-
mağınız üçün necə kömək edək? Mayası 
xəyanət və rəzillikdən tutulmuş yekəxana 
və yekəbaş Koçayran gülümsünərək dedi 
ki, mənim maşınım var və həm də Sizin 
istifadə etdiyiniz maşındandır. İstifadə 
etdiyi nəqliyyat vasitəsini ulu öndərin 
maşınına tay tutan bu qatilin əxlaqı və ya 
əxlaqsızlığı milyonlarla soydaşımız kimi 
məni də uzun illər çox ciddi şəkildə ağrıdır 
və narahat edirdi. 

Cənab Prezidentin Xırdalanda 
Azərbaycan Televiziyasına verdiyi 
müsahibənin bir məqamı ürəyimdəki 
həmin ağrını kifayət qədər yüngülləşdirdi: 
“O, hərbi cinayətkar və bu dəfə Qarabağ 
müharibəsində Qarabağa gəlmiş və siçan 
kimi oradan qaçmış Koçaryan Ağdam 
məscidinin önündə dayanıb və Ağdam 
məscidinin divarının üzərində təhqiramiz 
ifadələr. O, bax, budur. O, bu hisslərlə ya-
şayıb. Biz onların belini qırdıq, onları məhv 
etdik”. Bəli, biz təkcə Ermənistanı məğlub 
etmədik, həm də dünya erməniliyinin 

xəstəlik fazasına keçmiş ideologiyasını 
darmadağın etdik. 

Azərbaycan Ordusunun 44 günlük 
müharibə dövründə həyata keçirdi-
yi əməliyyatlara kölgə salmaq istəyən 
qüvvələr olsa da, biz hamıya sübut etdik ki, 
haqlıyıq, ədalətli mübarizə aparmışıq, öz 

ərazi bütövlüyümüzü bərpa etmişik və tor-
paqlarımızı on illər boyu işğal altında sax-
layan qəsbkarlara öz yerlərini göstərmişik. 
Bu, bir faktdır ki, müasir dünya ermənilərin 
Qarabağda törətdiyi əməllərə tay tutula 
biləcək ikinci belə vəhşilik görməmişdir. 
Prezident xatırlatdı ki, o vəhşilər əliyalın 
insanları yandırıblar, öldürüblər, uşaqları 
yandırıblar: “Bütün binaları, məscidlərimizi 
dağıdıblar. Erməni faşizmi ən qəddar, ən 
təhlükəli, ən mənfur, ən çirkin ideologiyadır 
və biz bu ideologiyanı məhv etdik. Hesab 
edirəm ki, illər keçdikcə bizim bu tarixi 
xidmətlər dünya tərəfindən daha da dolğun 
şəkildə dərk ediləcək”. 

Jurnalistin Şuşa ilə bağlı sualını ca-
vablandıran Prezident dövlət qurumlarının 
bu məsələdə heç bir özfəaliyyətinə imkan 
verilməyəcəyini dedi: “Azad edilmiş torpaq-
ların bərpası ilə bağlı mənim tərəfimdən bir 
çox önəmli qərarlar qəbul edilib, qərargah 
yaradılıb. Qərargaha Prezident Administra-
siyasının rəhbəri rəhbərlik edir. Mən demiş-
dim ki, bütün təkliflər, bütün təşəbbüslər 
oraya göndərilməlidir”. 

Doğrudan da, başdan-başa minalanmış 

həmin ərazilərin tamamilə təhlükəsiz hala 
gətirilməsi üçün hələ xeyli vaxt lazımdır. 
Piyadalar əleyhinə istifadə olunan mi-
nalar Ermənistanda istehsal edildiyinə 
görə düşmən həmin silahı torpaqlarımıza 
toxum səpən kimi səpib. Həmin minaların 
hər biri “ölüm toxumu”dur. Ondan sonra 
isə ilk növbədə, dəqiqləşdirilməlidir ki, 
keçmiş köçkünlər o torpaqlara nə vaxt 
qayıda bilərlər. Daha sonra isə dəymiş 
ziyanın qiymətləndirilməsi prosesi baş-
lanacaq. Prezident xatırlatdı ki, əgər biz 
ziyanın qiymətləndirilməsini etməsək, 
sabah təzminat davasında da uğur qazana 
bilmərik: “Ona görə də, ilk növbədə, yerli 
qurumlar dağıdılmış bütün evlərin pas-
portlaşdırılmasını aparmalıdır. Video, foto 
çəkilişlər, dron çəkilişləri, protokollaşma 
aparmalıdır. Hər bir binanın, hər kənddə 
yerləşən binanın, hər şəhərdə yerləşən 
binanın öz pasportu olmalıdır”. 

Dövlət başçımızın müsahibəsindəki ən 
çox maraq çəkən fikirlərdən biri isə işğal-
dan azad edilmiş ərazilərimizdə ən müasir, 
ən sivil yaşayış məntəqələrinin yaradılaca-
ğı barədə deyilənlər oldu. Belə ki, dövlət 
başçımızın göstərişi ilə bütün şəhərlərin 
baş planları hazırlanır, özü də elə-belə 
yox– “ağıllı şəhər” konsepsiyası, “ağıllı 
kənd” konsepsiyası. Bunu, zaman tələb 
edir. Eyni zamanda, bütün işlərin planlı 
şəkildə həll olunması tövsiyə edilir. 

Prezidentin müsahibəsindəki sonuncu 
tezis isə fikrimcə, təkcə onun yox, bütün 
azərbaycanlıların arzusu, istəyi, qətiyyəti 
idi: “Biz hamımız istəyirik ki, dağıdılmış 
şəhərlər tezliklə bərpa edilsin, amma, eyni 
zamanda, elə olsun ki, bu, oraya qayıda-
caq insanların rahatlığını təmin etsin və 
müasir, güclü Azərbaycanın gücünü bütün 
dünyaya göstərsin”.

Bəli, dünya Azərbaycanın gücünü ötən 
ilin payızında görüb. Amma dostlarımı-
zın və bədxahlarımızın qarşıdakı illərdə 
görəcəyi çox xariqələr var. Sağlıq olsun!

İttifaq MİRZƏBƏYLİ,  
“Xalq qəzeti”

Qələbəmizin həm bölgə, həm də  
dünya üçün müstəsna əhəmiyyəti var

Azərbaycan Respublikasının Prezidenti, Silahlı Qüvvələrimizin Ali Baş 
Komandanı İlham Əliyevin istənilən müsahibəsi, nitqi, çıxışı və hətta, hansı-
sa debatdakı adi replikası da həqiqəti və reallığı əks etdirdiyinə görə, orada 
mütləq hamıya – dostlarımıza da, bədxahlarımıza da ismarıclar olur. Bu 
baxımdan, cənab Prezidentin Abşeron Rayon Mərkəzi Xəstəxanasının yeni 
inşa edilən binasının açılış mərasimindən sonra Azərbaycan Televiziyasına 
verdiyi müsahibə də istisna təşkil etmədi.

Hesab edirəm ki, müasir dünya ikinci belə vəhşilik görməmişdir. 
Əliyalın insanları yandırıblar, öldürüblər, uşaqları yandırıblar. Bütün 
binaları, məscidlərimizi dağıdıblar. Erməni faşizmi ən qəddar, ən 
təhlükəli, ən mənfur, ən çirkin ideologiyadır və biz bu ideologiyanı məhv 
etdik. Hesab edirəm ki, illər keçdikcə bizim bu tarixi xidmətlər dünya 
tərəfindən daha da dolğun şəkildə dərk ediləcək.

Prezident İlham Əliyevin  
Azərbaycan Televiziyasına müsahibəsindən

